
Hinyi watuleñeli? Bayibolu, Izu
daNzambi, datulezh-aña muchidi wawantu
chiwatachikili. Hatachi, Nzambi waleñeli

muntu watachi nawa wamutumbili
izhina nindi Adama.  



Nzambi wamuleñeli Adama kufuma
kulukuñu lwahamaseki.  Nzambi
choneneniyi muya mudi Adama, hakwikala

wamumi. Wadiña nakushakama
mwiluña dadiwahi

datenañawu
nawu Edeni.



Henohu Nzambi kanda yaleñi Adama, 
waleñeli ituña dadiwahi mwenzala yuma
yayiwahi. Kufumahu Nzambi watachili
kuleña maluña amapidi, ninyihoñi, nkenu
zhalubanji ninyitondu yayilehi, …



… tuzhila twamayona amawahi nimpuka
zhazhizhilaña, anshi amaneni amutuluña
lwizhi niñoñi zhasenena. Mwamweni, 
Nzambi waleñeli yuma yezhima yekalaku-

yekazhima.



Hatachi, henohu Nzambi
kanda yaleñi chuma
nichimu, kwadiña
Nzambi hohu chakadi
chuma chidi
chezhima. 
Hikwadiña antu
hela maluña
niyumaku. Hikwadiña
chidi chezhimaku. 



Hikwadiña chezhezhi hela
mwidimaku.  Hikwadiña
iwulu hela mpataku. 
Hikwadiña ifuku
dahaloshi hela
dakumadikiku.  
Nzambi wadiña
hohu kankawindi
yena hakweti
ntachikiluku.  Kuhiñahu
Nzambi watachikili kuzata!



Hatachi Nzambi waleñeli
mawulu nimaseki.



Hamaseki hadiña
hakaadi chuma
nichimu. 



Hadiña kwamwidima
hohu. Nzambi
wahosheli
nindi. “Kwikali
chezhezhi.”



Kwikala nichezhezhi. Nzambi watumbili
chezhezhi nindi Mwaana nawa mwidima

nindi Wufuku. Dichi melela nintetemena
didadiñaa ifuku datachi.



Hefuku damuchiyedi, Nzambi waleteli
tuluñaa lwizhi twamenzhi, nitupila
twamenzhi hamaseki. Hefuku damuchisatu, 
Nzambi wahosheli nindi, “Kwikali mpata.” 
Nawa chekalili mwenonu.



Nzambi wahosheli cheñi nindi matahu
ninkenu nimasaña
ninyitondu yimeni. 



Mwalala yameneni.  Dichi kwila nimelela
nimwana hefuku

damuchisatu.



Kuhiñahu Nzambi weleñeli itena, 
nikakwezhi, nitutumbwa
twatuvulu twakaadi
kutwesha kuchinda.  
Kwila nimwana niwufuku
hefuku damuchiwana.



Kuhiñahu Nzambi
waleñeli yileñaleña
yamukaluña lwizhi
ninshi nituzhila. 
Hefuku damuchitanu
waleñeli anshi amaneni
nianyanya munyikanka, 
atuzhila amalehi
nyendu nituzhila
twanyanya twembaña. 



Nzambi weleñeli
nyichidi yaanshi
yinzali mumenzhi
nawa ninyichidi
yatuzhila tudiluñisheña
kushakama mumpata
nimutuluña lwizhi
nimuluzwizu.  Niwufuku
nintetemena hefuku
damuchitanu.



Kuhiñahu, Nzambi wahosheli cheñi. 
Wahosheli nindi, “Hamaseki hekali
yeleñaleña yayumi…”  Kwesekezha
nanyichidi yayu nawa kwekalili tububu
nianyama akala-baña hamaseki. Kwekalili
anzovu amaneni akankishaña maseki
nianyama abulaña kunooka. 



Ampombu abulaña kutiya niayibokolu
aswamaña. Nyizambu yazeyelela
niampombu amaneni abulaña kuchina. 
Añala amalehi nyendu niatumesha adilaña
nezu dadovu. Hefuku denidi Nzambi
waleñeli atunyama ashiyashana. 

Kwila niwufuku nintetemena hefuku
damuchitanu nadimu.



Kudi chuma chikwawu cheliliyi Nzambi
mwifuku damuchitanu nadimu-chuma
chambukaku chikupu. 
Muntu amuloñesheleli
yuma yezhima. 



Mumaha mwadiña yakudya niatunyama. 
Nawa Nzambi wahosheli nindi, “Tuleñenu
muntu muchifwanisha chetu. 
Yekali nawanta hayuma
yezhima yahamaseki.”



DICHI NZAMBI WALEÑELI 
MUNTU MUCHIFWANISHA 
CHINDI; MUCHIFWANISHA 
CHANZAMBI 
DIMWAMULEÑELELIYI…



Nzambi wahosheli
naAdama. 
“Kunyitondu
yejima yidi
mwitempa watela
kudya kwesekezha
nahanakumini
ñovu jeyi.  …”



“… Ilaña kumutondu
wakwiluka nachu
yayiwahi niyatama
bayi wakadakuku. 
Muloña hefuku
diwakadaku
chalala wakafwa.”



Nawa MWANTA Nzambi wahosheli
nindi, “Hichachi-wahi iyala kwikala
kankawindiku. Nikumwilila
nkwashi yindi.”  Nzambi
wamuleteleli Adama
atuzhila nianyama ezhema.  



Adama wayitumbili ezhima mazhina.  
Wadiña nakanshinshi chikupu hakwila
mwenimu. Ilaña hadi atuzhila
nianyama ezhima hihadiña
wateleleli kwikala
mwini kwaAdamaku.



Nzambi wamukamikili Adama mutulu, 
mutulu twatweni. Wafumishili lubavu
lumu kumbavu yeyala, 
Nzambi waleñeli
Mumbanda kufuma
kulubavu lwa Adama. 
Mumbanda
waleñeleliyi
Nzambi wadiña
wamutelela
Adama.



Nzambi waleñeli yuma yezhima
mumafuku atanu nadimu. Dichi
Nzambi wakiswelili ifuku
damuchitanu nachiyedi
nakwikala ifuku dakunooka. 



Mwitempa daEdeni, Adama niñodindi
Eva adiña namuzañalu waweni
wakumwovwahila Nzambi. 
Nzambi wadiña MWANTA 
wawu, wayinkeleña yuma
yakeñeleñawu nawa

ibwambu dawu.



Nzambi Chaleñeliyi Yuma Yezhima

Nsañu yaMwizu daNzambi, Bayibolu,

yawanikaña mu

Kutachika 1-2

“Kusoloka kwaMazu eyi kwaletaña
chezhezhi.”  Masamu 119:130



Hanakumini 
Nsañu



Iyi nsañu yamu Bayibolu yinakutulezha hadi
Nzambi yetu wamuwahi watuleñ’eli nawa

nakukeña enu mumwiluki.

Nzambi weluka nindi twekoñaña yuma yatama, 
Yatenañayi nindi nshidi. Wuloku wanshidi
hikufwa, ilaña Nzambi waswezha kuyikeña

Watemesheli mwanindi wumu hohu, Yesu, kwinza
nakufwila haKulusu nawa wayandilili nshidi

zhenu. Dichi Yesu wasañukili nawa wafuntili
Mwiwulu mwashakamañayi! Neyi mwakuhwelela
mudi Yesu nawa neyi mumulomba wukwanakena
nshidi yenu, Wukuyanakena! Natweshi kwikala

nanenu, ninenu nawa mukwikala nindi haya nyaka.



Neyi munetezhi nenu iyi nsañu yalala, 
mulezhenu Nzambi nenu: 

Mwanta Yesu, nakuhweleli nami Yeyi Nzambi, 
wenzhili neyi muntu kulonda kufwila nshidi

zhami, nawa wasañukili. Nakutambwili muwumi
wami nawa anakenaku nshidi zhami, kulonda
nekali nawumi wawuha, nawa nakekali naneyi
haya nyaka. Nkwashi nikwovwahili nendeña

naneyi hamu neyi mwaneyi. Amena.

Tañenu Bayibolu nakuhosha naNzambi ifuku
niifuku! Yowanu 3:16

